
ქალაქ ბათუმის მუნიციპალიტეტის საკრებულო
განკარგულება №

2023 წლის „      “ აპრილი, ქალაქი ბათუმი

[bookmark: _Hlk132806538]ქ. ბათუმში, ლეხ და მარია კაჩინსკების ქუჩაზე საფეხმავლო გადასასვლელი ხიდის მშენებლობასა და ქალაქ ბათუმის მუნიციპალიტეტის საკუთრებაში არსებულ არასასოფლო-სამეურნეო დანიშნულების მიწის ნაკვეთებზე ხიდის საყრდენების განთავსებაზე შპს „ელთ ბილდინგი“-სათვის თანხმობის მიცემის შესახებ

       საქართველოს ორგანული კანონის „ადგილობრივი თვითმმართველობის კოდექსი“ მე-16 მუხლის მე-2 პუნქტის „ბ“ ქვეპუნქტის, 24-ე მუხლის მე-2 პუნქტის და 61-ე მუხლის მე-2 პუნქტის შესაბამისად, ქალაქ  ბათუმის მუნიციპალიტეტის საკრებულომ გ ა დ ა წ ყ ვ ი ტ ა :
        
1.  შპს „ელთ ბილდინგ“-ს მიეცეს თანხმობა ქ. ბათუმში, ლეხ და მარია კაჩინსკების ქუჩის N17ა/19-ში მდებარე, N05.32.18.070 საკადასტრო კოდით კომპანიის საკუთრებაში რეგისტრირებული მიწის ნაკვეთის მიმდებარედ, ქალაქ ბათუმის მუნიციპალიტეტის საკუთრებაში N05.32.04.062 და N05.32.18.077 საკადასტრო კოდებით რეგისტრირებულ არასასოფლო-სამეურნეო დანიშნულების მიწის ნაკვეთებზე საფეხმავლო გადასასვლელი ხიდის მშენებლობასა და თანდართულ სიტუაციურ გეგმაზე მითითებულ 37,0 კვ.მ. და 43,0 კვ.მ. მიწის ნაკვეთებზე ხიდის საყრდენების განთავსებაზე შემდეგი პირობებით: ხიდი იქნება სრულიად ადაპტირებული შშმ პირთათვის, ხიდით შეუფერხებლად სარგებლობა შეეძლება ნებისმიერ პირს, საფეხმავლო გადასასვლელი ხიდის მოწყობის სამუშაოებს განახორციელებს მოქმედი კანონმდებლობისა და რეგულაციების დაცვით და დაასრულებს მშენებლობის ნებართვის მიღებიდან 9 თვის ვადაში.
2. წინამდებარე განკარგულება შეიძლება გასაჩივრდეს ბათუმის საქალაქო  სასამართლოში  (მის: ქ. ბათუმი, ზუბალაშვილის ქ. №30) მისი კანონმდებლობით დადგენილი წესით გაცნობიდან ერთი თვის ვადაში. 
3 . განკარგულება ძალაშია ხელმოწერისთანავე. 



 
            საკრებულოს თავმჯდომარე                                                              რამაზ ჯინჭარაძე   









გ ა ნ მ ა რ ტ ე ბ ი თ ი   ბ ა რ ა თ ი
პროექტის სახელწოდება და სათაური

„ქ. ბათუმში, ლეხ და მარია კაჩინსკების ქუჩაზე საფეხმავლო გადასასვლელი ხიდის მშენებლობასა და ქ. ბათუმის მუნიციპალიტეტის საკუთრებაში არსებულ არასასოფლო-სამეურნეო დანიშნულების მიწის ნაკვეთებზე ხიდის საყრდენების განთავსებაზე შპს „ელთ ბილდინგი“-სათვის თანხმობის მიცემის შესახებ“ ქალაქ ბათუმის მუნიციპალიტეტის საკრებულოს განკარგულების პროექტი
     ა) ზოგადი ინფორმაცია პროექტის შესახებ
     ა.ა) პროექტის მიღების მიზეზი და მიზანი:
ქ. ბათუმის მუნიციპალიტეტის მერიას განცხადებებით (№10/1422165456-14, 14.06.2022წ; N10/1422340512-14, 06.12.2022წ და №10/1423059269-06, 28.02.2023წ ) მომართა შპს „ელთ ბილდინგ“-მა რომლითაც განმარტავს, რომ ქ. ბათუმში, ლეხ და მარია კაჩინსკების ქუჩა N17ა/19-ში არსებულ 4179,00 კვ.მ (ს/კ 05.32.18.070) არასასოფლო-სამეურნეო დანიშნულების მიწის ნაკვეთზე ახორციელებს მრავალფუნქციური კომპლექსის მშენებლობას, კომპანიის კუთვნილი უძრავი ქონების წინ მდებარეობს ავტომაგისტრალი, რომელზედაც ინტენსიური სატრანსპორტო მოძრაობაა და აღნიშნული საკმაოდ შემაფერხებელი გარემოებაა ქვეითად მოსიარულეთა მიერ უსაფრთხოდ გადაადგილებისა და სანაპირო ზოლთან უსაფრთხოდ მისვლის თვალსაზრისით. ამ ფაქტორების გათვალისწინებით მათ მიერ პროექტით გათვალისიწნებულია ლეხ და მარია კაჩინსკების ქუჩაზე საფეხმავლო გადასასვლელი ხიდის მშენებლობა, რომლის საყრდენები განთავსებული იქნება კომპანიის საკუთრებაში რეგისტრირებული მიწის ნაკვეთის (ს.კ. 05.32.18.070) მიმდებარედ, ქ. ბათუმის მუნიციპალიტეტის საკუთრებაში არსებულ არასასოფლო-სამეურნეო დანიშნულების 37,0 კვ.მ და 43,0 კვ.მ მიწის ნაკვეთებზე (სიტუაციური გეგმა თან ერთვის). ხიდი იქნება სრულიად ადაპტირებული შშმ პირთათვის, რათა  ნებისმიერ პირს მათ შორის ქალაქის სტუმრებს  და ადგილობრივ მოსახლეობას შეეძლოთ გადასასვლელი ხიდით შეუფერხებლად და კომფორტულად სარგებლობა და სანაპირო ზოლთან უსაფრთხოდ მისვლა. კომპანია საფეხმავლო გადასასვლელი ხიდის მოწყობის სამუშაოებს დაასრულებს ხიდის მშენებლობის ნებართვის მიღებიდან 9 თვის განმავლობაში.
ზემოთ აღნიშნულიდან გამომდინარე, ქ. ბათუმის მუნიციპალიტეტის მერიას მიზანშეწონილად მიაჩნია, მოსახლეობისა და ტურისტების გადაადგილების უსაფრთხო პირობების უზრუნველსაყოფად და საკურორტო ინფრასტრუქტურის განვითარების მიზნით, შპს „ელთ ბილდინგ“-ს მიეცეს თანხმობა ქ. ბათუმში, ლეხ და მარია კაჩინსკების ქუჩის N17ა/19-ში მდებარე, N05.32.18.070 საკადასტრო კოდით კომპანიის საკუთრებაში რეგისტრირებული მიწის ნაკვეთის მიმდებარედ, ქ. ბათუმის მუნიციპალიტეტის საკუთრებაში N05.32.04.062 და N05.32.18.077 საკადასტრო კოდებით რეგისტრირებულ არასასოფლო-სამეურნეო დანიშნულების მიწის ნაკვეთებზე სამეხმავლო გადასასვლელი ხიდის მშენებლობაზე და ხიდის მოსაწყობად, თანდართულ სიტუაციურ გეგმაზე მითითებულ 37,0 კვ.მ. და 43,0 კვ.მ. მიწის ნაკვეთებზე სამეხმავლო გადასასვლელი ხიდის საყრდენების განთავსებაზე შემდეგი პირობებით: ხიდი იქნება სრულიად ადაპტირებული შშმ პირთათვის; ხიდით შეუფერხებლად სარგებლობა შეეძლება ნებისმიერ პირს. სამეხმავლო გადასასვლელი ხიდის მოწყობის სამუშაოებს განახორციელებს მოქმედი კანონმდებლობისა და რეგულაციების დაცვით და დაასრულებს მშენებლობის ნებართვის მიღებიდან 9 თვის ვადაში.
ა.ბ) პროექტის ძირითადი არსი: 
შპს „ელთ ბილდინგი“-ს მიერ წარმოდგენილი პროექტის განხორციელებაში ხელშეწყობა და მისგან გამომდინარე საზოგადოებრივი დანიშნულების საფეხმავლო  გადასასვლელი ხიდის კერძო სახსრებით მოწყობა.
ბ) პროექტის ფინანსური დასაბუთება 
          ბ.ა) პროექტის მიღებასთან დაკავშირებით აუცილებელი ხარჯების დაფინანსების წყარო: 
          პროექტის განხორციელება არ მოითხოვს დამატებით ფინანსურ ხარჯებს.
          ბ.ბ) პროექტის გავლენა ბიუჯეტის საშემოსავლო და ხარჯვით ნაწილზე:
 ბიუჯეტის საშემოსავლო და ხარჯვით ნაწილზე პროექტის განხორციელება გავლენას არ მოახდენს. 
          გ) პროექტის შესაბამისობა უპირატესი იურიდიული ძალის მქონე ნორმატიულ აქტებთან
          საქართველოს ორგანული კანონი   „ადგილობრივი თვითმმართველობის კოდექსი“ 
          ე) პროექტის ავტორი:
          ქ. ბათუმის მუნიციპალიტეტის მერიის მუნიციპალური ქონების და სერვისების მართვის სამსახური.
          ვ) პროექტის ინიციატორი:
          ქ. ბათუმის მუნციპალიტეტის მერი.
    ზ) განმარტებითი ბარათის მომზადებაზე უფლებამოსილი პირის თანამდებობა, სახელი, გვარი და ხელმოწერა:
          
            ქ. ბათუმის მუნიციპალიტეტის 
           მერიის მუნიციპალური ქონების და სერვისების
           მართვის სამსახურის უფროსის 
           მოვალეობის შემსრულებელი  		                                     დავით კოპინაძე 


	
